出嫁
穿tio súi-súi ê新娘衫,
拜別疼惜ê父母,
今仔日我欲 chiūⁿ花轎。
水潑落地pháiⁿ收回，
踏出這ê家門，
tio愛有孝tōa-ke-koaⁿ，
遮是阮ê後頭。
飼查某囝無采工，
大漢tio是別人ê，
阿姆ê話講kah心肝疼，
目屎一滴一滴流……….
穿tio súi-súi ê新娘衫,
手牽心愛ê翁婿,
今仔日我欲嫁乎你。
阿母ê吩咐tio愛聽，
踏入這ê家門，
向望翁姑kah阮惜，

遮tio是阮ê兜。
Tī人生ê路途中，
咱來牽手作伴行，
翁婿ê話講kah誠感心，
目屎一滴一滴流……
穿tio súi-súi ê新娘衫,
帶tio滿滿ê祝福，

